
ТЛУМАЧАЛЬНАЯ ЗАПІСКА
Мэты і задачы вучэбнай дысцыпліны.

Мэта вучэбнай дысцыпліны – выкласці метадалагічныя асновы рэдактарскага аналізу і праўкі прызначанага для размяшчэння ў друку, тэлерадыёэфіры або інтэрнэце аўтарскага матэрыялу і выпрацаваць прафесійныя навыкі яго ўдасканалення з боку зместу і літаратурнай формы.
Задачы вучэбнай дысцыпліны:

1) засваенне дыяхранічнага аспекту рэдагавання як прафесійнай дзейнасці і самастойнай вучэбнай дысцыпліны; 

2) спасціжэнне метадаў работы рэдактара з журналісцкім творам з пункту гледжання дзяржаўнай ідэалогіі і ў залежнасці ад жанру і віду тэксту, тыпу выдання, чытацкага адраса;

3) усведамленне спецыфікі рэдактарскай дзейнасці ў розных сродках масавай інфармацыі (газеты, часопісы, радыё, тэлебачанне, інтэрнэт-выданні, прэс-службы, інфармацыйныя і рэкламныя агенцтвы і інш.);

4) матываванае правядзенне моўна-стылёвай праўкі;

5) валоданне методыкай рэдагавання ва ўмовах камп’ютарызацыі.

Месца вучэбнай дысцыпліны ў сістэме падрыхтоўкі спецыяліста з вышэйшай адукацыяй.

Дысцыпліна «Рэдагаванне» скіравана на дакладнае, глыбокае асэнсаванне метадалогіі рэдактарскага працэсу, на спасціжэнне яго заканамернасцей, вызначэнне катэгорый і паняццяў, на ўсведамленне камунікатыўнай ролі рэдагавання ў забеспячэнні грамадства вартым інфармацыйна-духоўным прадуктам. Інфармацыйна-камунікатыўная сутнасць рэдактарскай дзейнасці і ёсць канцэптуальная аснова сучаснага рэдагавання.

Вучэбная дысцыпліна ўваходзіць у цыкл спецыяльных дысцыплін дзяржаўнага кампанента (спецыяльнасці 1-23 01 07 Інфармацыя і камунікацыя, 1-23 01 08 Журналістыка (па напрамках)) і кампанента ўстановы вышэйшай адукацыі (спецыяльнасць 1-23 01 09 Журналістыка міжнародная).

Сувязі вучэбнай дысцыпліны з іншымі дысцыплінамі вучэбнага плана.
Вывучэнне дысцыпліны «Рэдагаванне» грунтуецца на ведах і суправаджаецца паглыбленымі міжпрадметнымі сувязямі з дысцыплінамі «Сучасная беларуская мова» і «Мова і стыль сродкаў масавай камунікацыі». Дысцыпліна як міжпрадметная заклікана фарміраваць духоўны свет журналіста, садзейнічаць беспраблемнаму дыялогу аўтара журналісцкага матэрыялу і рэдактара. Звяртаецца ўвага на журналісцкія матэрыялы студэнтаў і іх рэдагаванне перад апублікаваннем.

Патрабаванні да кампетэнцый.

Засваенне вучэбнай дысцыпліны «Рэдагаванне» павінна забяспечыць фарміраванне наступных універсальных, паглыбленых прафесійных і спецыялізаваных кампетэнцый:

для спецыяльнасці 1-23 01 07 Інфармацыя і камунікацыя:

акадэмічныя кампетэнцыі: 

АК-6. Валодаць міждысцыплінарным падыходам пры вырашэнні праблем.

АК-8. Мець развітыя лінгвістычныя навыкі (вусная і пісьмовая камунікацыя).

АК-9. Умець вучыцца, павышаць сваю кваліфікацыю на працягу ўсяго жыцця.

сацыяльна-асобасныя кампетэнцыі: 

САК-3. Валодаць здольнасцю да міжасобаснай камунікацыі.

САК-5. Быць здольным да крытыкі і самакрытыкі.

прафесійныя кампетэнцыі: 
ПК-14. Узаемадзейнічаць са спецыялістамі змежных профіляў, распрацоўваць і ўзгадняць прадстаўляемыя матэрыялы.

ПК-19. Ажыццяўляць гарманічную і эфектыўную камунікацыю арганізацыі (персоны) з іх мэтавымі аўдыторыямі.

ПК-20. Фарміраваць станоўчы імідж і рэпутацыю арганізацыі (персоны) у мэтавых аўдыторый.

для спецыяльнасці 1-23 01 08 Журналістыка (па напрамках): 

акадэмічныя кампетэнцыі: 

АК-1. Умець выкарыстоўваць базавыя навукова-тэарэтычныя веды для вырашэння тэарэтычных і практычных задач.

АК-8. Валодаць навыкамі вуснай і пісьмовай камунікацыі. 

прафесійныя кампетэнцыі: 
ПК-2. Творча выкарыстоўваць атрыманыя веды і набытыя навыкі ў прафесійнай дзейнасці.

для спецыяльнасці 1-23 01 09 Журналістыка міжнародная: 

акадэмічныя кампетэнцыі: 
АК-1. Умець выкарыстоўваць базавыя навукова-тэарэтычныя веды для вырашэння тэарэтычных і практычных задач.

АК-2. Валодаць сістэмным і параўнальным аналізам.

АК-3. Валодаць даследчымі навыкамі.

АК-4. Умець працаваць самастойна.

АК-5. Быць здольным параджаць новыя ідэі (валодаць крэатыўнасцю).

АК-6. Валодаць міждысцыплінарным падыходам пры вырашэнні праблем.

АК-7. Мець навыкі, звязаныя з выкарыстаннем тэхнічных прылад, кіраваннем інфармацыяй і працай з камп’ютарам.

сацыяльна-асобасныя кампетэнцыі: 
САК-1. Валодаць якасцямі грамадзянскасці.

САК-2. Быць здольным да сацыяльнага ўзаемадзеяння.

САК-3. Валодаць здольнасцю да міжасобасных камунікацый.

САК-4. Валодаць навыкамі здароўезберажэння.

САК-5. Быць здольным да крытыкі і самакрытыкі.

САК-6. Умець працаваць у камандзе.

САК-7. Эфектыўна выкарыстоўваць свае здольнасці і вопыт у практычнай дзейнасці. 

прафесійныя кампетэнцыі: 

ПК-1. Планаваць, распрацоўваць і рэалізоўваць палітыку міжнароднага супрацоўніцтва медыя.

ПК-7. Працаваць з замежнай і міжнароднай дакументацыяй у сферы медыя.

ПК-8. Узаемадзейнічаць са спецыялістамі змежных прафесій.

ПК-17. Валодаць сучаснымі сродкамі тэлекамунікацый.

ПК-31. Прадстаўляць вынікі даследаванняў у выглядзе артыкулаў, справаздач, прэзентацый, дакладаў.

У выніку вывучэння вучэбнай дысцыпліны студэнт павінен:

ведаць:
– тэарэтычныя асновы падрыхтоўкі аўтарскага рукапісу да апублікавання, агучвання на радыё/тэлебачанні, размяшчэння ў інтэрнэце;

– асновы рэдактарскага аналізу тэксту;

– паслядоўнасць творчага працэсу рэдагавання і яго этапы;

– прыёмы рэдактарскай і карэктарскай праўкі;

умець:
– ацэньваць аўтарскі рукапіс на прадмет мэтазгоднасці яго выдання;

– ажыццяўляць усебаковы рэдактарскі аналіз аўтарскага рукапісу ў мэтах выпрацоўкі рэкамендацый аўтару, накіраваных на дапрацоўку тэксту;

– на падставе тэарэтычнай аргументацыі і аўтарскай самаідэнтыфікацыі рабіць рэдактарскую праўку тэксту;

валодаць:
– прыёмамі мысленчага мадэлявання ў працэсе рэдактарскага аналізу;

– спосабамі праверкі аўтарскага тэксту на разнастайных этапах рэдагавання;

– методыкай аналізу мовы і стылю твора;

– тэхнікай праўкі аўтарскага рукапісу.

Структура вучэбнай дысцыпліны. 

Дысцыпліна вывучаецца ў 3-м (спецыяльнасць 1-23 01 09 Журналістыка міжнародная) і ў 5-м (спецыяльнасці 1-23 01 07 Інфармацыя і камунікацыя і 1-23 01 08 Журналістыка (па напрамках)) семестрах (вочная форма атрымання вышэйшай адукацыі) і ў 5-м і 6-м семестрах (завочная форма атрымання вышэйшай адукацыі, спецыяльнасць 1-23 01 08 Журналістыка (па напрамках) – напрамкі спецыяльнасці 1-23 01 08-01 Журналістыка (друкаваныя СМІ), 1-23 01 08-02 Журналістыка (аўдыявізуальная)). Усяго на вывучэнне дысцыпліны «Рэдагаванне» адведзена: 

– для вочнай формы атрымання вышэйшай адукацыі – 128 гадзін, у тым ліку 60 аўдыторных гадзін, з іх: лекцыі 16 гадзін, практычныя заняткі – 40 гадзін, кіруемая самастойная работа – 4 гадзіны;

– для завочнай формы атрымання вышэйшай адукацыі – 128 гадзін, у тым ліку 16 аўдыторных гадзін (5-ы семестр 6 гадзін, 6-ы семестр – 10 гадзін), з іх: лекцыі 4 гадзіны (5-ы семестр 2 гадзіны, 6-ы семестр 2 гадзіны), практычныя заняткі 12 гадзін (5-ы семестр 4 гадзіны, 6-ы семестр 8 гадзін).

Працаёмкасць вучэбнай дысцыпліны складае 3 заліковыя адзінкі. 

Форма бягучай атэстацыі – экзамен.

ЗМЕСТ ВУЧЭБНАГА МАТЭРЫЯЛУ
1. Рэдагаванне як вучэбная дысцыпліна і як дзейнасць

«Рэдагаванне» як вучэбная дысцыпліна, мэта і задачы яе вывучэння. Працэс фарміравання дысцыпліны. Распаўсюджанне рэдагавання як віду творчай дзейнасці. Аспекты рэдагавання. Рэдагаванне літаратурнае, агульнае, навуковае, тэхнічнае, мастацкае: адрозненне паняццяў. Выдавецкае рэдагаванне і медыярэдагаванне. Праблемы тэрміналагічнага апарату рэдагавання. Рэдактарская этыка. Мера адказнасці рэдактара за ідэалагічную якасць тэксту. Асаблівасці працы рэдактара ў рэчышчы дзяржаўнай ідэалогіі.

2. Значэнне вопыту рэдактарскай дзейнасці беларускіх і расійскіх асветнікаў, пісьменнікаў, публіцыстаў для фарміравання сучаснай школы рэдагавання

Рэдактарская дзейнасць Ф. Скарыны. Літаратурнае настаўніцтва – характэрная рыса працы беларускіх і расійскіх пісьменнікаў з маладымі аўтарамі. Аналіз рэдактарскіх правак і заўваг, зробленых пісьменнікамі на палях рукапісаў. Значэнне рэдактарскага вопыту такіх майстроў літаратуры, як М. В. Ламаносаў, А. С. Пушкін, В. Г. Бялінскі, М. А. Някрасаў, Л. М. Талстой, А. П. Чэхаў, А. М. Горкі, Я. Колас, К. Крапіва, М. Лужанін, Я. Скрыган, К. Чорны, Я. Брыль, У. Караткевіч і інш. Рэдактары-прафесіяналы аб вопыце сваёй працы (Л. Чукоўская, Н. Галь, Т. В’юкава, А. Рыс, В. Шніп і інш.).

3. Тэкст як прадмет творчай працы рэдактара. Камунікатыўная сутнасць і псіхалагічныя перадумовы рэдагавання
Тэрмін «тэкст» у тэорыі рэдагавання. Трактоўка тэрміна «тэкст» у тэорыі тэксту – агульнасць даследчыцкіх задач (даследаванне сэнсавага боку тэксту ў працэсе яго стварэння, успрымання і разумення; назіранне над тэкстам як адзінкай камунікацыі; вывучэнне праблемы інфарматыўнасці тэксту, стварэнне методык кадзіравання і дэкадзіравання інфармацыі).

Асноўныя характарыстыкі тэксту (цэласнасць, звязнасць, замацаванасць у пэўнай знакавай сістэме, інфарматыўнасць). Асаблівасці вуснага і пісьмовага маўлення. Апрацоўка запісаў вуснага маўлення пры падрыхтоўцы да друку (тэкставыя спосабы перадачы інтанацыі і настрою суразмоўцы; захаванне маўленчага вобраза, рытміка-меладычных асаблівасцей маўлення).

Параметры літаратурнай формы тэксту (інфарматыўнасць: фактычны матэрыял, лагічная культура, загаловак; моўная якасць: лексіка-граматычная норма, стылёвае адзінства, выяўленчыя сродкі, для радыё- і тэлевізійных тэкстаў – фоніка, рытміка-меладычны малюнак).

Камукатыўная сутнасць рэдагавання. Месца рэдактара ў ланцужку аўтар – рэдактар – чытач (слухач, глядач). Псіхалагічныя перадумовы рэдагавання. Псіхалагічныя праблемы камунікацыі паміж рэдактарам і аўтарам у працэсе падрыхтоўкі твора да выхаду ў свет (друк, радыё, тэлебачанне, інтэрнэт-выданні). Улік псіхалогіі адрасата (чытача, слухача, гледача) пры аналізе, ацэнцы і праўцы тэксту. Перадумовы псіхалагічнага ўспрымання тэксту (устаноўка на свядомае стаўленне да разумення тэксту, аўтарскай і ўласнай працы; кантроль як найважнейшая задача рэдактара падчас яго працы над тэкстам).

4. Методыка рэдактарскага аналізу і ацэнкі аўтарскага твора

Паняцце тэрміна «рэдактарскі аналіз». Трактоўка тэрміна ў логіцы, псіхалогіі і рэдагаванні. Сутнасць прадмета рэдактарскага аналізу. Вызначэнне грамадскай значнасці твора, яго ідэалагічнага ўзроўню. Механізм працэсаў рэдактарскага аналізу. Макра- і мікраўзроўні рэдактарскага аналізу. Дзве галоўныя задачы рэдактарскага аналізу: прагназаванне рэальнага ўздзеяння твора на чытача і высвятленне, якім павінна быць гэтае ўздзеянне. Тры кірункі агульнай структуры рэдактарскага аналізу тэксту. Рэдактарскі аналіз паводле адзінак тэксту (адзінак маўлення: слоў, словазлучэнняў, сказаў і г. д. і адзінак мыслення: паняццяў, меркаванняў, доказаў і г. д). Маўленчыя, лагічныя, кампазіцыйныя і рубрыкацыйныя адзінкі тэксту як адзінкі цэласнасці тэксту, іх узаемасувязь. Рэдактарскі аналіз як мысленчы эксперымент у даследаванні грамадскай каштоўнасці твора і ўздзеяння яго на чытача. 

5. Віды рэдактарскага чытання і рэдактарскай праўкі тэксту

Тры віды рэдактарскага чытання тэксту: азнаямляльнае, паглыбленае і кантрольнае (шліфавальнае), іх мэты і асаблівасці.

Паняцці «рэдактарскі аналіз» і «рэдактарская праўка», іх адрозненне і агульнасць задач. Прынцыпы праўкі. Віды праўкі: праўка-вычытка, праўка-скарачэнне, праўка-апрацоўка, праўка-пераробка, задачы рэдактара пры іх правядзенні. Тыпалогія памылак у час праўкі. Карэктарская і рэдактарская праўка. Тэхніка праўкі. Карэктурныя знакі.

6. Рэдагаванне фактычнага матэрыялу літаратурнага твора

Функцыянальнае прызначэнне фактычнага матэрыялу. Метадалагічныя прынцыпы фактаў у сувязі з ідэяй, тэмай, жанравымі асаблівасцямі публікацый. Дакладнасць, навізна, пераканальнасць фактычнага матэрыялу. Віды фактычнага матэрыялу. Паняцце фактоіда. Фактчэкінг. Прыёмы праверкі і рэдагавання фактычнага матэрыялу. Прынцып напісання імёнаў прозвішчаў, геаграфічных назваў, тэрмінаў, адзінак вымярэння, найменняў у межах тэксту. Прыёмы рэдагавання лічбавых даных і статыстычнага матэрыялу. Таблічнае афармленне фактычнага матэрыялу. Даведачныя і аналітычныя табліцы, іх рэдагаванне. Унутрытэкставая праверка звестак. Цытата ў тэксце. Правілы цытавання. Праверка цытат і іх афармленне. Крыніцы праверкі фактычнага матэрыялу. Ілюстрацыйны фактычны матэрыял. 

7. Рэдагаванне тэксту з лагічнага боку. Рэдагаванне кампазіцыі твора

Сутнасць лагічнага рэдагавання тэксту. Сродкі сувязі паміж сэнсавымі звёнамі тэксту. Асноўныя законы лагічнага мыслення (закон тоеснасці, закон супярэчлівасці, закон выключанага трэцяга, закон дастатковай падставы), праверка іх захавання ў працэсе рэдагавання. Прыёмы выяўлення лагічных памылак. Лагічныя азначэнні (дэфініцыі). Праца рэдактара над лагічнымі азначэннямі. Доказы і патрабаванні да іх. Сэнсавыя памылкі ў тэксце і прычыны іх узнікнення: парушэнне законаў логікі, недакладнасць словаўжывання, парушэнне граматычных формаў, парадку слоў.

Кампазіцыя літаратурнага твора як адлюстраванне лагічных сувязяў у тэксце. Асаблівасці структуры літаратурнага твора, кампазіцыі мастацкага і немастацкага твора. Пабудова журналісцкага тэксту (структурныя адзінкі). Тыповыя недахопы кампазіцыі. Методыка рэдактарскага аналізу структуры журналісцкага тэксту. 

Аналіз плана як прыём ацэнкі рэдактарам кампазіцыі. Віды планаў. Пачатковыя фразы, загаловак, канцоўка ў час рэдактарскага аналізу. Загаловак як сэнсавы цэнтр і кампазіцыйны стрыжань тэксту. Інфармацыйная насычанасць загалоўка. Сінтаксічная структура загалоўка. Загаловак у сучасных СМК. Загалоўкі-хедлайны. Стаўленне да выбару загалоўка майстроў мастацкага і публіцыстычнага слова. Памылкі ў афармленні загалоўкаў з інтэртэкстам. 

Рубрыкацыя і яе асаблівасці для журналісцкага тэксту. Памылкі ў падзеле на абзацы.

8. Асаблівасці рэдагавання розных па спосабе выкладу тэкстаў 

Традыцыйная класіфікацыя відаў тэксту, прынятая ў тэорыі рэдагавання. Тры віды тэксту паводле спосабу выкладу. Аповед як найбольш пашыраны спосаб выкладу інфармацыі. Спосабы пабудовы аповеду. Вылучэнне вузлавых падзей і прыёмы іх перадачы. Сінтаксічная будова аповеду. Эпічны і сцэнічны спосабы аповеду. Пазіцыя аўтара. Аўтарскае маўленне. Аповед у рэпартажы. Паведамленне як разнавіднасць аповеду. Апісанне як від тэксту і спосаб яго пабудовы. Элементы апісання. Сінтаксічная будова апісання. Апісанне статычнае і дынамічнае. Разважанне як спосаб выкладу. Мэта разважання, яго асаблівасці. Лагічная структура разважанняў. Разважанне-доказ. Лінгвістычны аналіз тэкстаў-разважанняў. Кампазіцыйная роля аповеду, апісання і разважання ў змешаным тэксце. Асаблівасці рэдагавання тэкстаў-аповедаў, тэкстаў-апісанняў, тэкстаў-разважанняў і змешаных тэкстаў.

Асаблівасці рэдагавання розных відаў выданняў: навуковых, вучэбных, інфармацыйных, рэкламных, фальклорных, мастацкіх (празаічных, паэтычных, драматычных) і інш.

9. Методыка моўна-стылёвага аналізу і праўкі тэксту. Рэдагаванне перакладных тэкстаў

Метадычныя патрабаванні да рэдагавання мовы і стылю тэксту. Аналіз тэксту па моўных адзінках (слова, словазлучэнне, сказ, складанае сінтаксічнае цэлае). Тыповыя памылкі, выкліканыя міжмоўнай інтэрферэнцыяй. Тыповыя памылкі ў беларускім друку, тэле- і радыёэфіры, у інтэрнэт-прасторы. Методыка праўкі тэксту. Умовы, якія забяспечваюць якасць моўнай праўкі. Абгрунтаванне моўнай праўкі. Выкарыстанне рэкамендацый нарматыўнай стылістыкі. Прыёмы моўна-стылёвай праўкі.

Пераклад – адзін з распаўсюджаных відаў творчай дзейнасці журналіста. Лінгвакраіназнаўчы аспект перакладу. Калькаванне як тыповы недахоп перакладу ў сучасных СМІ. Асаблівасці перакладу і рэдагавання перакладзеных матэрыялаў СМК з рускай мовы на беларускую і беларускай мовы на рускую. Стварэнне нацыянальнага каларыту праз моўныя сродкі – галоўная задача рэдактара пры рэдагаванні перакладу.

10. Даведачны апарат выдання. Рэдагаванне даведачнага апарату

Даведачны апарат газеты і часопіса, у тым ліку навуковага, навукова-метадычнага. Тытульны ліст кніжнага выдання. Аднастаронкавы і разваротны тытульны ліст. Адварот тытульнага ліста: анатацыя, бібліяграфія, знак аховы аўтарскага права (Copyright ©). Даведачны апарат навуковага артыкула: афіліяцыя, анатацыя, ключавыя словы, спіс выкарыстанай літаратуры. Рэдагаванне даведачнага апарату навуковага артыкула.

11. Комплекснае рэдагаванне аўтарскага твора

Практычная праца па рэдагаванні журналісцкіх матэрыялаў розных жанраў. Спецыфіка рэдагавання інфармацыйных жанраў: заметкі, рэпартажа, справаздачы, інтэрв’ю. Складанасці пры рэдагаванні аналітычных матэрыялаў, пераканаўчасць аўтарскіх доказаў. Цяжкасці пры рэдагаванні мастацка-публіцыстычных твораў (нарыса, эсэ, фельетона). Спецыфіка рэдактарскай дзейнасці ў аўдыявізуальных (радыё, тэлебачанне) і інтэрнэт-СМІ. Асаблівасці рэдагавання мастацкіх (празаічных і паэтычных) твораў.

Вучэбна-метадычная карта вучэбнай дысцыпліны

Дзённая форма атрымання адукацыі

	Нумар раздзела, тэмы
	Назва раздзела, тэмы
	Колькасць аўдыторных гадзін
	Колькасць гадзін УСР
	Формы кантролю ведаў

	
	
	Лекцыі
	Практычныя  заняткі
	Лабараторныя заняткі
	Іншае 
	
	

	1
	2
	3
	4
	5
	
	6
	9

	1
	Рэдагаванне як вучэбная дысцыпліна і як дзейнасць
	2
	
	
	
	
	Даклады па відах рэдагавання

	2
	Значэнне вопыту рэдактарскай дзейнасці беларускіх і расійскіх асветнікаў, пісьменнікаў, публіцыстаў для фарміравання сучаснай школы рэдагавання
	
	2
	
	
	
	Рэферат 

	3
	Тэкст як прадмет творчай працы рэдактара. Камунікатыўная сутнасць і псіхалагічныя перадумовы рэдагавання
	2
	4
	
	
	
	Вусная справаздача па практычнай рабоце, вусны аналіз тэксту

	4
	Методыка рэдактарскага аналізу і ацэнкі аўтарскага твора
	2
	
	
	
	2
	Пісьмовы аналіз тэксту

	5
	Віды рэдактарскага чытання і рэдактарскай праўкі тэксту
	
	8
	
	
	
	Пісьмовая справаздача па прыктычнай рабоце, праўка сказаў,

тэст 1 (карэктарская праўка тэксту)

	6
	Рэдагаванне фактычнага матэрыялу
	2
	6
	
	
	
	Вусная справаздача па практычнай рабоце, праверка фактаў у сказах,

тэст 2

	7
	Рэдагаванне тэксту з лагічнага боку.

Рэдагаванне кампазіцыі твора
	2
	6
	
	
	
	Калёквіум, праўка сказаў, аналіз тэксту

	8
	Асаблівасці рэдагавання розных па спосабе выкладу тэкстаў
	2
	2
	
	
	
	Рэферат

	9
	Методыка моўна-стылёвага аналізу і праўкі тэксту. Рэдагаванне перакладных тэкстаў
	2
	8
	
	
	
	Калёквіум, тэст 3 (праўка фрагмента тэксту)



	10
	Даведачны апарат выдання. Рэдагаванне даведачнага апарату
	2
	
	
	
	2
	Складанне і рэдагаванне спіса літаратуры

	11
	Комплекснае рэдагаванне аўтарскага твора
	
	4
	
	
	
	Тэст 4 (тэорыя і практыка)

	
	Усяго:
	16
	40
	
	
	4
	


Вучэбна-метадычная карта вучэбнай дысцыпліны

Завочная форма атрымання адукацыі

	Нумар раздзела, тэмы
	Назва раздзела, тэмы
	Колькасць аўдыторных гадзін
	Колькасць гадзін кіруемай самастойнай работы
	Формы кантролю ведаў

	
	
	Лекцыі
	Практычныя заняткі
	Лабараторныя заняткі
	Іншае 
	
	

	1
	2
	3
	4
	5
	
	6
	9

	1
	Рэдагаванне як вучэбная дысцыпліна і як дзейнасць. Тэкст як прадмет творчай працы рэдактара
	2
	
	
	
	
	Даклады па відах рэдагавання

	2
	Методыка рэдактарскага аналізу і ацэнкі аўтарскага твора. Віды рэдактарскага чытання і рэдактарскай праўкі тэксту
	
	4
	
	
	
	Вуснае апытанне, карэктарская праўка тэксту

	3
	Методыка моўна-стылёвага аналізу і праўкі тэксту
	2
	2
	
	
	
	Вусны аналіз тэксту

	4
	Рэдагаванне фактычнага матэрыялу
	
	2
	
	
	
	Праўка сказаў

	5
	Комплекснае рэдагаванне аўтарскага твора
	
	4
	
	
	
	Праўка тэксту, тэст

	
	Усяго:
	4
	12
	
	
	
	


Інфармацыйна-метадычная частка

ПЕРАЛІК РЭКАМЕНДУЕМЫХ СРОДКАЎ ДЫЯГНОСТЫКІ 

І МЕТОДЫКА ФАРМІРАВАННЯ ВЫНІКОВАЙ АДЗНАКІ

Для атэстацыі студэнтаў на адпаведнасць іх персанальных дасягненняў патрабаванням праграмы ствараецца фонд ацэначных сродкаў, які ўключае тыпавыя заданні, тэксты для рэдагавання, тэсты, тэмы рэфератаў, пытанні да экзамену і інш. Ацэначнымі сродкамі прадугледжваецца ацэнка здольнасці студэнтаў да творчай дзейнасці ў час рэдагавання сказаў і тэкстаў, іх гатоўнасць весці пошук вырашэння новых задач, звязаных з недастатковасцю канкрэтных спецыяльных ведаў і адсутнасцю агульнапрызнаных алгарытмаў.

У якасці формаў дыягностыкі кампетэнцый студэнтаў выкарыстоўваюцца: 

– вусныя формы: гутаркі, калёквіумы, даклады на занятках і інш.; 

– пісьмовыя формы: тэсты, кантрольныя апытанні, пісьмовыя справаздачы па практычных работах, рэфераты і інш.; 

– вусна-пісьмовыя формы: справаздачы па практычных работах з іх вуснай абаронай, экзамен і інш.
Выніковая адзнака фарміруецца на аснове рэйтынгавай адзнакі ведаў студэнта, якая дае магчымасць прааналізаваць і ацаніць змены ў працэсе дасягнення мэтаў навучання.

Рэйтынгавая адзнака прадугледжвае выкарыстанне вагавых каэфіцыентаў для бягучага кантролю і бягучай атэстацыі. 

Прыкладныя вагавыя каэфіцыенты, якія вызначаюць уклад бягучага кантролю ведаў і бягучай атэстацыі в рэйтынгавую адзнаку. Фарміраванне адзнакі за бягучую паспяховасць: 

– адказы на практычных занятках – 25 %; 

− выкананне тэстаў – 50 %; 

− падрыхтоўка рэферата – 25 %.

Выніковая адзнака фарміруецца з рэйтынгавай адзнакі (60 %) і экзаменацыйнай адзнакі (40 %).

ПРЫКЛАДНАЯ ТЭМАТЫКА ПРАКТЫЧНЫХ РАБОТ*

1. Значэнне вопыту рэдактарскай дзейнасці беларускіх і расійскіх асветнікаў, пісьменнікаў, публіцыстаў для фарміравання сучаснай школы рэдагавання.

2. Тэкст як прадмет творчай працы рэдактара.

3. Асноўныя характарыстыкі тэксту.

4. Віды рэдактарскага чытання.
5. Віды рэдактарскай праўкі (праўка-вычытка, праўка-скарачэнне).
6. Віды рэдактарскай праўкі (праўка- апрацоўка, праўка-пераробка).
7. Карэктарская праўка. Карэктурныя знакі (тэст № 1).
8. Функцыянальнае прызначэнне фактычнага матэрыялу і яго віды.
9. Рэдактарскі аналіз фактычнага матэрыялу.
10. Праўка фактычнага матэрыялу (тэст 2).

11. Лагічныя законы і іх захаванне ў тэксце.

12. Прыёмы праверкі лагічных сувязяў.

13. Праўка сказаў з лагічнымі памылкамі.

14. Асаблівасці рэдагавання розных па спосабе выкладу тэкстаў.
15. Асноўныя метадычныя патрабаванні да праўкі мовы і стылю тэксту.

16. Метадычныя выяўлення моўна-стылістычных авмылак.

17. Асаблівасці рэдагавання перакладнога тэксту.

18. Моўна-стылёвая праўка ўрыўка журналісцкага тэксту (тэст № 3).

19. Комплекснае рэдагаванне журналісцкага твора.

20. Тэст па тэарэтычных пытаннях і па праўцы (тэст № 4).

_________________

* Тэматыка практычных работ можа вар’іравацца ў межах выдзеленых на тэму гадзін з улікам агульнай падрыхтаванасці (пераважна для груп замежных студэнтаў).

ПРЫКЛАД ТЭКСТАВАГА ЗАДАННЯ 

1. Правядзіце азнаямляльнае чытанне журналісцкага матэрыялу. Вызначце жанр твора. Выявіце агульныя і прыватныя асаблівасці стылю журналіста. Правядзіце моўна-стылёвую праўку з выкарыстаннем карэктурных знакаў.

«Я ЦЯБЕ “НАРАДЗІЎ”, Я ЦЯБЕ І...»

Штосці падобнае адбылося недаўна ў Ашмянскім раёне. Пачатак быў для прыгранічнага рэгіёна не такі ўжо і рэдкі: увечары ля адной з вёсак міліцыанеры спынілі для праверкі 21-гадовага жыхара Літвы і яго мікрааўтобус «Фольксваген-Транспарцёр».

Груз у кузаве быў так сама даволі тыпічны: бочкі з вадкасцю, нагадваючай спірт. Канечне, кіроўцу не дазволілі рухацца куды хоча, а даставілі ў райаддзел міліцыі для дальнейшага разбору. Усё як звычайна. Але дальнейшыя падзеі разгортваліся зусім не традыцыйна.

Напэўна, хлопец вырашыў, калі і развітацца са сваім грузам, дык не пакінуць яго нікаму. Вышаўшы з машыны, ён дастаў з кармана ракету, падпаліў яе і кінуў у кузаў. Было б гэта ў чыстым поле – адна справа. А тут – пляцоўка ля райаддзелу, дзе ў той час паркавалася шмат машын. Наступствы маглі быць, мякка кажучы, нежартоўныя. Аднак асабісты склад міліцыі спрацаваў апераціўна: паспрабавалі самі затушыць палаючую ракету, імгненна выклікалі нарад МЧС. Сітуацыя ўскладнялася тым, што пажарным давялося ўзламываць дзвер мікрааўтобуса, бо вадзіцель зачыніў яе і выкінуў ключы, на пошук якіх часу не было.

Бочкі загарэцца непаспелі. Зараз літоўцу трэба адказваць перад законам: супраць яго ўзбуджана крымінальная справа за непадпарадкванне і спробу наўмыснага знішчэння маёмасці.

Заданні для кіруемай самастойнай работы студэнтаў

КСР № 1. Тэма 4 «Методыка рэдактарскага аналізу і ацэнкі аўтарскага твора» (2 гадз)

Форма кантролю – пісьмовы рэдактарскі аналіз прапанаванага на адукацыйным партале журналісцкага тэксту.

Заданне: 1) знайсці на адукацыйным партале па прозвішчах прапанваны кожнаму студэнту журналісцкі тэкст; 2) азнаёміцца са схемай рэдактарскага аналізу і ўзорам адказу, прапанаваным выкладчыкам; 3) правесці азнаямляльнае і паглыбленае чытанні; 4) напісаць і пераслаць на партал рэдактарскі аналіз «свайго» тэксту.

Фарміраванне адзнакі: 1) якасць аналізу; 2) пісьменнае афармленне адказу; 3) прапановы па ўдасканаленні тэксту (калі ёсць недахопы).

КСР № 2. Тэма 10 « Даведачны апарат выдання. Рэдагаванне даведачнага апарату» (2 гадз)

Форма кантролю – складзены пісьмова спіс выкарыстаных у навуковым артыкуле літаратурных крыніц.

Заданне: 1) азнаёміцца на адукацыйным партале або па кніжным выданні з § 109 «Асаблівасці складання і рэдагавання бібліяграфічнага спіса» (П. Жаўняровіч. «Даведнік па літаратурнай праўцы», 2017); 2) скапіраваць на адукацыйным партале табліцу з прыкладамі афармлення літатуры паводле патрабаванняў ВАК Беларусі; 3) знайсці па спісе свой варыянт выканання задання; 4) скласці спіс выкарыстанай літаратуры з 10 прапанаваных крыніц і адаслаць на праверку.

Фарміраванне адзнакі: 1) правільнасць рубрыкацыі спіса; 2) пісьменнае афармленне крыніц; 3) наяўнасць абавязковых складнікаў у кожнай крыніцы. 

ТЭМЫ РЭФЕРАТАЎ*

Для тэмы 2

1. Рэдактарская дзейнасць Францыска Скарыны.

2. Тры Статуты ВКЛ як тры рэдакцыі прававога тэксту.

3. Янка Купала – рэдактар.

4. А. С. Пушкін – рэдактар.

5. І. С.Тургенеў – рэдактар.

6. М. А.Някрасаў – рэдактар.

7. М. Я.Салтыкоў-Шчадрын – рэдактар.

8. У. Г.Караленка – рэдактар.

9. Л. М.Талстой – рэдактар.

10. М. Горкі – рэдактар.

11. С. Я. Маршак – рэдактар.

12. Усевалад Вішнеўскі – рэдактар.

13. Усевалад Іваноў – рэдактар.

14. Аляксандр Твардоўскі – рэдактар.

15. З вопыту рэдактарскай дзейнасці К. В. Раждзественскай.

16. З вопыту рэдактарскай дзейнасці Л. К. Чукоўскай.

17. З вопыту рэдактарскай дзейнасці Т. В’юкавай.

18. З вопыту рэдактарскай дзейнасці Н. Галь.

19. З вопыту рэдактарскай дзейнасці А. Рыса.

20. К. Паўстоўскі пра пісьменніцкую і рэдактарскую працу (паводле  кнігі «Золотая роза»).

21. Міхаіл Велер пра рэдактарскую дзейнасць.

22. Якуб Колас пра культуру мовы ў мастацкіх і журналісцкіх творах.

23. Кузьма Чорны пра культуру мовы ў мастацкіх і журналісцкіх творах.

24. Кандрат Крапіва пра культуру мовы ў мастацкіх і журналісцкіх творах.

25. Янка Скрыган пра культуру мовы ў мастацкіх і журналісцкіх творах.

26. Максім Лужанін пра культуру мовы ў мастацкіх і журналісцкіх творах.

Для тэмы 8

1. Праца рэдактара над падрыхтоўкай да выдання навуковых тэкстаў.

2. Праца рэдактара над падрыхтоўкай да выдання навукова-папулярных тэкстаў.

3. Праца рэдактара над падрыхтоўкай да выдання даведачных матэрыялаў.

4. Праца рэдактара над падрыхтоўкай да выдання вучэбных тэкстаў.

5. Праца рэдактара над падрыхтоўкай да выдання літаратурна-мастацкіх тэкстаў.

6. Праца рэдактара над падрыхтоўкай да выдання тэкстаў для дзяцей.

7. Праца рэдактара над падрыхтоўкай часопісных выданняў.

8. Праца рэдактара над падрыхтоўкай рэкламных выданняў.

9. Праца рэдактара над падрыхтоўкай інфармацыйных выданняў.

10. Асаблівасці рэдагавання твораў паэзіі.

11. Тэксты ў інтэрнэт-прасторы: нарматыўныя і ненарматыўныя варыянты.

12. Тэксты ў тэле- і радыёэфіры: нарматыўныя і ненарматыўныя варыянты.

________________

* Студэнт абірае толькі адну тэму рэферата.

ІНАВАЦЫЙНЫЯ ПАДЫХОДЫ І МЕТАДЫ ДА ВЫКЛАДАННЯ 

ВУЧЭБНАЙ ДЫСЦЫПЛІНЫ «РЭДАГАВАННЕ» 

Выкарыстоўваюцца тэхналогіі праблемнага, эўрыстычнага навучання і тэхналогія дыдактычнай эўрыстыкі. Пры першым падыходзе рэалізуецца спосаб актыўнага ўзаемадзення студэнта з праблемна-пададзеным зместам навучання, у ходзе якога студэнт вучыцца думаць, творча засвойваць веды. Праблемнае навучанне выступае альтэрнатывай для эўрыстычнага, калі ставяцца мэты канструявання студэнтам уласнага сэнсу, мэт і зместу адукацыі, а таксама яе арганізацыі, дыягностыкі і ўсведамлення.

У выніку навучання па тэхналогіі дыдактычнай эўрыстыкі студэнт пераасэнсоўвае, дабудоўвае або драматызуе свой вынік. Адбываецца асобаснае адукацыйнае ўключэнне студэнта ў моўна-культурныя працэсы ў якасці іх паўнапраўнага ўдзельніка. У прыватнасці, даецца магчымасць на падставе ўласнага алгарытму вызначыць магчымасць апублікавання прапанаванага журналісцкага матэрыялу.

У практыцы выкладання вучэбнай дысцыпліны «Рэдагаванне» актыўна выкарыстоўваюцца камп’ютарныя тэхналогіі, у прыватнасці камп’ютарнае тэсціраванне, камп’ютарная праўка тэксту ў фармаце Word, электронная бібліятэка, сайтавае суправаджэнне навукова-метадычнага забеспячэння адукацыйнага працэсу.
МЕТАДЫЧНЫЯ РЭКАМЕНДАЦЫІ ПА АРГАНІЗАЦЫІ

САМАСТОЙНАЙ РАБОТЫ СТУДЭНТАЎ

У працэсе вывучэння дысцыпліны студэнтам рэкамендуецца рэгулярна працаваць з тэкстамі СМК і з пункту гледжання рэдактара выяўляць іх асноўныя характарыстыкі. За час вывучэння дысцыпліны студэнт павінен падрыхтаваць падборку рэдактарскіх недахопаў, выяўленых у тэкстах друкаваных, аўдыявізуальных і інтэрнэт-СМІ. У якасці самастойнай працы па тэме «Значэнне вопыту рэдактарскай дзейнасці беларускіх і расійскіх асветнікаў, пісьменнікаў, публіцыстаў для фарміравання сучаснай школы рэдагавання» прапануецца падрыхтоўка рэфератаў. Неабходнасць пастаянна ўдасканальваць сваю маўленчую кампетэнцыю для якаснага рэдагавання тэкстаў патрабуе ад будучага рэдактара пастаянна сачыць за выхадам новай даведачнай літаратуры, найперш беларускіх і рускіх слоўнікаў розных тыпаў. 

ПРЫКЛАДНЫЯ ПЫТАННІ ДА ЭКЗАМЕНУ

1. Рэдагаванне як вучэбная дысцыпліна, яе змест і задачы.

2. Працэс фарміравання рэдагавання як творчай дзейнасці і як самастойнай вучэбнай дысцыпліны.

3. Віды (аспекты) рэдагавання.

4. Гісторыя рэдагавання – школа для сучаснага рэдактара. Значэнне рэдактарскага вопыту беларускіх пісьменнікаў (Я. Колас, К. Чорны, К. Крапіва, М. Лужанін, Я. Брыль, Я. Скрыган і інш.).
5. Гісторыя рэдагавання – школа для сучаснага рэдактара. Значэнне рэдактарскага вопыту класікаў рускай літаратуры (Л. Талстой, У. Караленка, М. Някрасаў, А. Чэхаў, М. Горкі і інш.). 

6. Рэдактары-прафесіяналы аб вопыце сваёй працы (Л. Чукоўская, К. Раждзественская, Н. Галь, В. Шніп і інш.).

7. Праблема ўзаемаадносін аўтара тэксту і рэдактара. Рэдактарская этыка. 

8. Патрабаванні да прафесійнай падрыхтоўкі рэдактара. Сувязь рэдактарскай падрыхтоўкі з фарміраваннем журналісцкага майстэрства.

9. Састаўныя часткі творчага працэсу працы над рукапісам.

10. Камунікатыўная сутнасць рэдагавання (аўтар – рэдактар – чытач). 

11. Рэдактарскі аналіз і рэдактарская праўка як складнікі творчага працэсу працы з рукапісам. 

12. Сутнасць рэдактарскага аналізу тэксту. Прадмет рэдактарскага аналізу. 

13. Тэрмін «тэкст» у тэорыі рэдагавання. Асноўныя характарыстыкі тэксту.

14. Віды рэдактарскага чытання тэксту.

15. Віды праўкі. Прынцыпы праўкі. Суб’ектыўная праўка. 

16. Праўка-вычытка. Карэктарская і рэдактарская праўка-вычытка. 

17. Карэктурныя знакі і правілы іх выкарыстання. 

18. Праўка-скарачэнне, методыка яе правядзення.

19. Праўка-апрацоўка і праўка-пераробка, методыка іх правядзення. 

20. Рэдактарская праўка і яе тэарэтычнае абгрунтаванне (на прыкладзе тэксту).

21. Аналіз кампазіцыі літаратурнага твора. Рубрыкацыя ў тэксце. 

22. Работа над планам тэксту як адна з дакладных методык рэдагавання.

23. Распрацоўка тэмы. Якасць фактычнага матэрыялу. Навуковы апарат матэрыялу. 

24. Функцыянальнае прызначэнне фактычнага матэрыялу. Рэдактарская ацэнка фактычнага матэрыялу і яго прэзентацыі ў тэксце. 
25. Віды фактычнага матэрыялу і крыніцы яго праверкі.
26. Рэдагаванне ілюстрацыйнага матэрыялу і подпісаў пад ім. 

27. Табліцы ў тэксце (даведачныя, аналітычныя), іх рэдагаванне. 

28. Асноўныя падыходы да рэдагавання розных відаў тэкстаў.

29. Загаловак у тэксце. Асноўныя патрабаванні да афармлення і недахопы. 

30. Рэдагаванне даведачнага апарату выдання (тытульны ліст, анатацыя, выхадныя звесткі, бібліяграфія, спіс выкарыстанай літаратуры). 

31. Прыёмы выяўлення парушаных лагічных сувязяў у тэксце.

32. Лагічны закон тоеснасці і яго значэнне пры рэдагаванні. 

33. Лагічныя законы супярэчнасці і выключанага трэцяга і іх значэнне пры рэдагаванні.

34. Лагічны закон дастатковай падставы (абгрунтавання) і яго значэнне пры рэдагаванні. 

35. Лагічныя дэфініцыі. Родавыя і відавыя характарыстыкі. 

36. Асноўныя метадычныя патрабаванні да рэдагавання мовы і стылю тэксту. 
37. Прыёмы аналізу, якія дапамагаюць заўважыць моўныя памылкі. 
38. Асаблівасці рэдагавання асобных відаў літаратуры (навуковай, вучэбнай, мастацкай, дзіцячай, даведачнай і інш. – на выбар студэнта).

39. Класіфікацыя тэкставых памылак у рэдактарскай дзейнасці. 

40. Тыповыя памылкі ў беларускім тэле- і радыёэфіры (нарматыўны аспект). 

41. Асноўныя моўныя памылкі ў інтэрнэт-СМІ. 

42. Сэнсавыя памылкі ў тэксце (на моўным узроўні). 

43. Тыповыя лексічныя памылкі ў беларускіх СМІ. 

44. Тыповыя граматычныя памылкі ў беларускіх СМІ. 

45.  Тыповыя пунктуацыйныя памылкі на старонках друку і ў інтэрнэт-СМІ. 

46. Асаблівасці рэдактарскай дзейнасці ва ўмовах білінгвізму.

ПРАТАКОЛ УЗГАДНЕННЯ ВУЧЭБНАЙ ПРАГРАМЫ УВА

